
Skandaproktam Shivashaktikshetravarnanam

સ્કન્દપ્રોક્તં શિવશક્તિક્ષેત્રવર્ણનમ્

(શિવરહસ્યાન્તર્ગતે મહાદેવાખ્યે)

- શિવપાર્વતીસંવાદે -

સ્કન્દ ઉવાચ ।
શિવાયતનમુખ્યાનિ દિવિ ભૂમૌ ગિરિષ્વપિ ।
કૈલાસસ્થો મહાદેવસ્તદ્દેવ્યૈ દર્શયચ્છિવઃ ॥ ૨૮॥
ઈશ્વર ઉવાચ ।
ગઙ્ગાદ્વારં  ચ કેદારં ગઙ્ગાસાગરસઙ્ગમમ્   ।
આકાશલિઙ્ગં  પરમં તીર્થં ચાપ્યચલેશ્વરમ્ ॥ ૨૯॥
પૂર્વદ્વારં હરિશ્ચન્દ્રં ત્રિપુરાન્તકરં હરમ્ ।
પ્રભાસં ચ વિભાસં ચ પ્રકાશં કાશકેશ્વરમ્ ॥ ૩૦॥
અમરેશ્વરં ચ વરદં દેવૈઃ પૂર્વં પ્રતિષ્ઠિતમ્ ।
ગોપ્રેક્ષેશ્વરમીશાનં તથા ચન્દ્રેશ્વરં શુભમ્ ॥ ૩૧॥
કર્મેશ્વરં ચ વિધસં સૃષ્ટ્યર્થં બ્રહ્મણા ગતમ્ ।
શ્રીમદધિવટં ચૈવ કાટકં વારણાહ્વયમ્ ॥ ૩૨॥
અનેન નિર્મિતં   દિવ્યં પુણ્યં ત્વિલિબિલેશ્વરમ્ ।
તત્રૈવ પાદુકામેધ્યપુણ્યે ત્વિલિબિલેશ્વરે ॥ ૩૩॥
તતઃ શ‍ૃઙ્ગાત્યકાષાટં  ગોરટપ્રાણિકેશ્વરમ્ ।
દેવ્યાવર્તેશ્વરં પુણ્યં તદ્દેવ્યા સુપ્રતિષ્ઠિતમ્ ॥ ૩૪॥
મલ્લિકાર્જુનસંજ્ઞં  ચ મમાવાસનગોત્તમમ્ ।
રાજેશ્વરં ચ પર્યાયં ભદ્રેશ્વરમથાવ્યયમ્ ॥ ૩૫॥
ગતીશ્વરં ચ વૈશાખં કપોતેશ્વરમન્યયમ્ ।

કોટિરુદ્રેશ્વરં ક્ષેત્રં રુદ્રકોટિપ્રતિષ્ઠિતમ્ ॥ ૩૬॥
વિષ્ણુનાત્ર તપસ્તપ્તં ચતુર્યુગમનુત્તમમ્ ।
વિષ્ણ્વીશ્વરં ત્રિકૂટાખ્યં કોટિભદ્રાખ્યમુત્તમમ્ ॥ ૩૭॥
સર્વેશ્વરં ભારભૂતમલઙ્ગૃહમથાપિ  વા ।
મધ્યાઙ્ગેશકદમ્બેશૌ  સ્કન્દેનૈવ પ્રતિષ્ઠિતમ્ ॥ ૩૮॥
ગોમણ્ડલેશ્વરં ચૈવ ગન્ધર્વૈઃ પૂજિતં પરમ્ ।
વિદ્યાધરેશ્વરં ચૈવ પાર્વતીશં ત્વયાર્ચિતમ્   ॥ ૩૯॥
સુરેશ્વરં ચ ત્રિદશૈઃ પૂજિતં ક્ષેત્રમુત્તમમ્ ।
અવર્દિનીશ્વરં   ચૈતન્નાગૈઃ સમ્પૂજિતં મુદા ॥ ૪૦॥
યક્ષેશ્વરં યક્ષગણૈઃ કિમ્પૂર્ષૈઃ પુરુષેશ્વરમ્ ।
વૃષેશ્વરં ચ ધર્મેણ પૂજિતં સર્વકામદમ્ ॥ ૪૧॥
બૃહદ્રથેશ્વરં દેવં રાજ્ઞા તેનાર્ચિતં   મુદા
ગદાધરેશ્વરં દેવં ગન્ધદ્વારેશ્વરં પરમ્ ॥ ૪૨॥
વેણુધારીશ્વરં ચૈવ પાપહારીશ્વરં તથા
ગણગીતેશ્વરં પુણ્યં તુઙ્ગેશં  નાર્મદેશ્વરમ્ ॥ ૪૩॥
યમપ્રમથનેશં ચ ભગાક્ષિહરશઙ્કરમ્ ।
કર્પૂરેશં મયૂરેશં પુણ્યં પઞ્ચનદાભિધમ્ ॥ ૪૪॥
કુશાવર્તં તૃણાવર્તં ગઙ્ગાવર્તં  ગયેશ્વરમ્ ।
મન્દરેશં સુન્દરેશં વામભાગેશ્વરં શિવે ॥ ૪૫॥
કૃત્તિવાસેશ્વરં  પુણ્યં ગજો યત્ર નિપાતિતઃ ।
નૃસિહ્મહરણં પુણ્યં શારભેશં મહાદ્ભુતમ્ ॥ ૪૬॥
વામનાગપ્રમથનં મનમથાન્તકરં પરમ્ ।
હૈરણ્યગર્ભં નાન્દીશં માયાપુર્યાં પ્રતિષ્ઠિતમ્ ॥ ૪૭॥
વિરજેશં વિશોકેશં ભગપ્રમથનેશ્વરમ્ ।
અચલેશ્વરસંજ્ઞં ચ અચલૈઃ પરિપૂજિતમ્ ॥ ૪૮॥
ચણ્ડેશ્વરં ચ ભેરુણ્ડગણ્ડકીતીરસંસ્થિતમ્ ।
વ્યાધેશ્વરં બાહુદાયાસ્તીરે  ક્ષેત્રં સનાતનમ્ ॥ ૪૯॥

ભીમાશઙ્કરસંજ્ઞં ચ દેવદારુવનેશ્વરમ્ ।
હસ્તીશં પાત્રિકેશં ચ ભઙ્ગહારીશ્વરં  તથા ॥ ૫૦॥
તુઙ્ગેશ્વરં  ચ તુઙ્ગાયાલિઙ્ગં   તુઙ્ગપ્રતિષ્ઠિતમ્  ।
ચર્મણ્વત્યાઃ પરે પારે ક્ષેત્રેષુ જિષ્ટકેશ્વરઃ ॥ ૫૧॥
સરસ્વતીશં તન્નદ્યાસ્તીરે ક્ષેત્રં શિવાલયમ્ ।
યામુનેશં ચ યમુનામનુતિષ્ઠતિ મત્પ્રિયે ।
ગઙ્ગેશ્વરં  ચ ગઙ્ગાયાઃ  પ્રભવે સુપ્રતિષ્ઠિતમ્ ॥ ૫૨॥
યમુનાગઙ્ગયોઃ  સન્ધૌ સન્ધીશં પુણ્યદાયકમ્ ।
માધવીશમનન્તેશં નીરાતીરેપ્રતિષ્ઠિતમ્ ॥ ૫૩॥
ભીમેશં ભીમરથ્યાશ્ચ તટે કુઞ્જહરેશ્વરમ્ ।
વૃન્દાવને ચ વૃન્દેશં મધુરાયામતેશ્વરમ્ ॥ ૫૪॥
વિપાશાયાં વિપાશેશં નૈમિશે નૈમિશેશ્વરમ્ ।
શોણાતીરે શોણકેશં નાર્મદં નર્મદેશ્વરમ્ ॥ ૫૫॥
યત્ર બાણઃ સમારાધ્ય ભેજે ભુજસહસ્રકમ્ ।
ઓઙ્કારેશં ચ તત્તીરે અપર્ણેશપ્રતિષ્ઠિતમ્ ॥ ૫૬॥
સરય્વાં ચ સરસ્યેશં ગોમત્યાં ગોમતીશ્વરમ્ ।
વેણ્યાં વેણીશ્વરં પુણ્યં નિષધેશં નગસ્થિતમ્ ॥ ૫૭॥
અસિક્નીતીરગં દેવિ ગહ્વરેશ્વરસંસ્થિતમ્ ।
દ્વારવત્યાં દ્વારકેશં કૃષ્ણેનાર્ચિતમીશ્વરિ   ॥ ૫૮॥
અવન્તીશમવન્ત્યાં તુ શતદ્રુત્યાં શતેશ્વરમ્ ।
પરાદનેશ્વરં કાલં કાલકઞ્જેશ્વરં પરમ્ ॥ ૫૯॥
હરિભદ્રેશ્વરં પુણ્યં ગઙ્ગાતીરે  પ્રતિષ્ઠિતમ્ ।
અસીતીરે મહાદેવં વરણાવરુણેશ્વરમ્ ॥ ૬૦॥
વાયુસમ્પૂજિતં ક્ષેત્રં વાયવીશં સુપુણ્યદમ્ ।
અનઙ્ગમથનં  પુણ્યં યત્રાનઙ્ગો  નિપાતિતઃ ॥ ૬૧॥
કર્દમીતીરગં ક્ષેત્રં કર્દમેશં સુપુણ્યદમ્ ।
યતીશ્વરં પ્રભાસે ચ કાલકાલેશ્વરં પરમ્ ॥ ૬૨॥
મતઙ્ગેશં  મતઙ્ગાયાસ્તીરે  લિઙ્ગ  પ્રતિષ્ઠિતમ્ ।

ગોપ્રેક્ષતીર્થે ગોપ્રેક્ષં ત્ર્યક્ષં મોક્ષપ્રદાયકમ્ ॥ ૬૩॥
સારેશં તથા શાર્વં ભદ્રકર્ણેશ્વરં પરમ્ ।
મલયેશં કુજમ્ભેશં હનનેતીશ્વરં તથા ॥ ૬૪॥
માણ્ડિકર્ણેશ્વરં ચૈવ કામદં વૈદ્યનાથકમ્ ।
કૃષ્ણેશ્વરં ચ કૃષ્ણાયાસ્તીરે ક્ષેત્રં મનોહરમ્ ॥ ૬૫॥
પમ્પેશ્વરં ચ પમ્પાયાસ્તીરે દેવિ શિવાલયમ્ ।
નિદાનેશં દાનવત્યાસ્તીરે ક્ષેત્રં સનાતનમ્ ॥ ૬૬॥
ભૃતુતુઙ્ગે  તુ કુન્દેશં  પાપહારીશ્વરં તથા ।
વજ્રાવતેશ્વરં ચૈવ ફણિકાયાસ્તટે શુભમ્ ॥ ૬૭॥
બલપ્રમથનેશં ચ કાલમૂલેશ્વરં તથા ।
વ્યોમકેશં હરીશં ચ તઙ્ગણેષુ  પ્રતિષ્ઠિતમ્ ॥ ૬૮॥
ક્ષિપ્રેશ્વરં ચ ક્ષિપ્રાયાસ્તટે ક્ષિપ્રપ્રસાદકૃત્ ।
કાલવ્યાલેશ્વરં ચૈવ તક્ષકેણ પ્રતિષ્ઠિતમ્ ॥ ૬૯॥
ત્રિજટેશ્વરસંજ્ઞં ચ ત્રિજટાનિમ્નગા યતઃ ।
મેરુધન્વીશ્વરં ક્ષેત્રં મેરૌ વસુધનેશ્વરમ્ ॥ ૭૦॥
દ્રુતીશ્વરં ધૃતાવર્તે કોઙ્કણે ચ પ્રતિષ્ઠિતમ્ ।
(ભૃગ્વીશ્વરં ચ રામેણ પૂજિતં ક્ષત્રિયાન્તકૃત્ ॥)

ભૃગ્વીશ્વરં ચ રામેણ ક્ષત્રિયાન્તકૃતાઽર્ચિતમ્   ॥ ૭૧॥
કોલાપુરે કોલકેશં ત્વયા દેવિ પ્રતિષ્ઠિતમ્ ।
અન્ધકેનાઽર્ચિતં   લિઙ્ગમન્ધકેશ્વરસંજ્ઞિતમ્  ॥ ૭૨॥
મુકુટેશં ચ કઙ્કોલલોકહારીશ્વરં શિવમ્ ।
યમેશ્વરં ચ સામ્બેશમરણ્યેશં વ્રતેશ્વરમ્ ॥ ૭૩॥
પારણાતીરગં ક્ષેત્રતારણેશાભિધં શિવે ।
કામલેશં દિગીશં ચ ભાસેશં પ્રકટેશ્વરમ્ ॥ ૭૪॥
હલાહલેશ્વરં પુણ્યં યત્ર જાતો ગરાદનઃ ।
વિનાયકેશ્વરશ્ચૈવ પર્ણાદેશાન્ધકેશ્વરઃ ॥ ૭૫॥
શતાવર્તેશ્વરો દેવિ વિના ભોગૈર્ધનેશ્વરઃ ।
અર્ધનારીશ્વરશ્ચૈવ ત્વયા યત્રાહમાસ્થિતઃ ॥ ૭૬॥

વિડૂરથેશ્વરશ્ચૈવ શિવે દશરથેશ્વરઃ ।
કન્યાકુબ્જેશ્વરશ્ચૈવ કાન્યકુબ્જે પ્રતિષ્ઠિતઃ ॥ ૭૭॥
અરુન્ધતીશ્વરશ્ચૈવ સિનીવાલીશ્વરસ્તથા ।
અખણ્ડેશોઽપ્યદાભેશો રાવણેશઃ સુરેશ્વરઃ ॥ ૭૮॥
ત્રિકદ્રુકેશ્વરો દેવિ ધિષ્ઠિતાપરતઙ્ગણે  ।
સૌરાષ્ટ્રે  સોમનાથેશો રાષ્ટ્રાવર્ધનપૂજિતઃ  ॥ ૭૯॥
ગોશફેશ્વરો દેવિ ગૌતમીશો રતીશ્વરઃ ।
યત્ર હારેશ્વરો દેવિ આનર્તે ચ પ્રતિષ્ઠિતઃ ॥ ૮૦॥
ઉમેશ્વરઃ સોમચૂઙઃ ખણ્ડપર્શુર્હલેશ્વરઃ ।
મુસલેશો ગલેશશ્ચ કોસલેષુ પ્રતિષ્ઠિતઃ ॥ ૮૧॥
અવન્યેશો હતન્યેશોઽવધીશો વૈધૃતીશ્વરઃ ।
ધિષ્ઠિતાઃ સર્વદેવૈશ્ચ પૂજિતાસ્તારકોસલે ॥ ૮૨॥
ભર્ગેશોથ વિદર્ભેશઃ કનકેશઃ પ્રભાદનઃ ।
વિદર્ભેઽધિષ્ઠતા હ્યેતે ક્ષેત્રેષ્વર્ય્યાસ્ત્રિશૂલિનઃ ॥ ૮૩॥
કણાદેશઃ કહોલેશઃ પ્રતાર્યેશો મહેશ્વરઃ ।
માલવેષુ સ્થિતા હ્યેતે સાલ્વેષ્વેતે પ્રતિષ્ઠિતાઃ ॥ ૮૪॥
કવાટહારણેશશ્ચ દાનવેશો રમેશ્વરઃ ।
વદાન્યેશઃ કાર્તિકેશો   વિજઙ્ઘેશો  ગરેશ્વરઃ ॥ ૮૫॥
રોગહારીશ્વરશ્ચૈવ પુણ્ડ્રેષ્વેતે  પ્રતિષ્ઠિતાઃ ।
કાશ્યાં વિશ્વેશ્વરશ્ચૈવ અવિમુક્તેશ્વરસ્તથા ॥ ૮૬॥
ત્રિલોચનેશો વીરેશઃ કપર્દીશો મણીશ્વરઃ ।
વ્યાસેશ્વરો વિરૂપાક્ષઃ કર્દમેશ્વર એવ ચ ॥ ૮૭॥
જનાર્દનેશો બ્રહ્મેશો વીરહર્ષેશ્વરસ્તથા ।
ત્વયાન્નપૂર્ણયા દેવિ સેવિતો ગણપૈસ્તથા ॥ ૮૮॥
અવિમુક્તો નિવત્સ્યામિ પારયન્ જનતારજઃ ।
સૌવીરે બિલ્વકેશશ્ચ વૃષાદ્રીશઃ શિલેશ્વરઃ ॥ ૮૯॥
તઙ્ગણેષુ  યતીશશ્ચ ફણીશ્ચેતિ સંસ્થિતઃ ।

સૈન્ધવેષુ મહાદેવઃ વારણેશઃ કુશેશ્વરઃ ॥ ૯૦॥
સિહ્મલેઽથ પિનાકીશઃ કારુણ્યેશઃ સ્થિતઃ શિવે ।
અરટ્ટકરહટ્ટેશઃ ખાન્યે વૈખાનસેશ્વરઃ ॥ ૯૧॥
વૈદમ્ભે બિન્દુકેશશ્ચ પ્રસન્નેશઃ પ્રસન્નકે ।
કુણિકુમ્ભે પ્રમથેશઃ સારણે સરણેશ્વરઃ ॥ ૯૨॥
અઙ્ગેષુ  ફણિભદ્રેશો રોમહારીશ્વરસ્તથા ।
વઙ્ગેષુ  વાગુરીશોઽથ વનેશોઽથ નદીશ્વરઃ ॥ ૯૩॥
કલિઙ્ગેષુ  વિરૂપાક્ષો ગણગીતેશ્વરસ્તથા ।
કાશ્મીરેશસ્તુરઙ્ગેશ  । । । । । પ્રસાદનઃ ॥ ૯૪ ॥ (words missing in source text)

વર્ધનેશો મહાવીરો ગન્ધર્વેશઃ શતેશ્વરઃ ।
પૌરાણેશો મતીશાનઃ ફણિકણ્ઠેશ્વરઃ શિવઃ ॥ ૯૫॥
ઉદયેશોઽથ । । । । । પારિયાત્રે મહેશ્વરઃ । (words missing in source text)

અસ્તાચલે તથાસ્તેશો ભગમાલીશ્વરસ્તથા ॥ ૯૬॥
શિલાનદ્યાસ્તટે દેવિ વૈદ્યુતેશઃ પ્રતિષ્ઠિતઃ ।
કોટીશ્વરો મહાકાલો મુનેર્દેશસ્થિતઃ શિવે ॥ ૯૭॥
મરુદેશે વિડેશશ્ચ સુકેશો રજનીશ્વરઃ ।
બિલ્વજે મણિચિત્રેશ પૌણ્ડ્રે  પૌણ્ડ્રેશ્વરઃ  સ્થિતઃ ॥ ૯૮॥
સાર્વકે સુન્દરેશાનઃ પ્રતર્દનનગાર્દિનૌ   ।
ઉદુમ્બરેઽમ્બરેશાનઃ કહોલે હોલકેશ્વરઃ ॥ ૯૯॥
કોસલે કમલેશશ્ચ તસ્કરેશો ધુનીશ્વરઃ ।
કારણ્ડે તાણ્ડવેશશ્ચ વિસર્ગેશશ્ચ સંસ્થિતઃ ॥ ૧૦૦॥
ગરુડેશઃ પન્નગેશઃ કાલકેષુ પ્રતિષ્ઠિતઃ ।
પારિજાતેશ્વરશ્ચૈવ ગન્ધભદ્રેશ્વરસ્તથા ॥ ૧૦૧॥
ઉત્તરાપથગા દેવિ પ્રમોદેવો ભગેશ્વરઃ ।
ફુલ્લેશઃ કરુણેશશ્ચ ચિત્રખણ્ડે વ્યવસ્થિતૌ ॥ ૧૦૨॥
દારકે દારકેશશ્ચ પ્રમાથીશોરગેશ્વરૌ ।
કરોડપાલકેશશ્ચ તરઙ્ગેશો  વ્યવસ્થિતઃ ॥ ૧૦૩॥

મહારાષ્ટ્ર મધ્યમેશઃ સિન્ધુરીશો ગણેશ્વરઃ ।
મારેશ્વરો નમિત્રેશો ગુર્જરે કુઞ્જરેશ્વરઃ ॥ ૧૦૪॥
વર્ધનીશઃ સ્વર્ધુનીશઃ પારશીકેષુ શઙ્કરઃ ।
તુરમ્ભેશઃ કરમ્ભેશો દલિતેશોઽવનીશ્વરઃ ॥ ૧૦૫॥
માર્ગદેશો રાત્રિકેશો વેણુદારીશ્વરસ્તથા ।
મોસલે તુ હરીશાનઃ કાદ્રવેશો ધનાધિપઃ ॥ ૧૦૬॥
બલેષુ ધાન્યકેશાનઃ સુપાયેશઃ પ્રસન્નકઃ ।
ગોનર્દે નર્દકેશાનશ્ચીને હીનહનેશ્વરઃ ॥ ૧૦૭॥
જાઙ્ગલે  મઙ્ગલેશાનસ્તુણ્ડિરે  કાણ્ડકેશ્વરઃ ।
હૂણેષુ ફલિકેશશ્ચ સદ્ગુણેષુ જટેશ્વરઃ ॥ ૧૦૮॥
મીનાશનેષુ મૌનીશ મૈત્રે મિત્રાયણીશ્વરઃ ।
બાલ્વલેષુ પ્રધાનેશઃ કાન્દેષુ પ્રકટેશ્વરઃ ॥ ૧૦૯॥
તુહુણ્ડેષુ  તુહુણ્ડીશો  હોડેશઃ પારદેશ્વરઃ ।
માંસાદનેષુ દાનેશો ગણ્ડેષુ પુરુકેશ્વરઃ ॥ ૧૧૦॥
લઙ્ગહેષુ  ફણીન્દ્રેષુ વિસ્તાર્યેષુ પ્રકાશકૃત્ ।
મધ્વાદનેષુ મધ્વીશો ગૌડેષુ શ્રુતકેશ્વરઃ ॥ ૧૧૧॥
ચારુદેષ્ણેષુ સોષ્ણીશો કુરણ્ટેષુ લતેશ્વરઃ ।
પાવનેષુ ફનશ્યેશો રાઘવેશો દ્રુમેશ્વરઃ ॥ ૧૧૨॥
શ્વફલ્કેષુ સપત્નીશો નાગચારીષુ નાગધૃક્ ।
ફણાફણીશ્વરઃ કૌલે અઙ્કોલેષુ જિનેશ્વરઃ ॥ ૧૧૩॥
મનસ્યેષુ પુરન્ધ્રીશઃ પૌષ્ઠ્રેષુ  પ્રથિતેશ્વરઃ ।
મિથિલેષુ કનક્યેશ ગોપ્રક્ષ્યેશો નિરિન્દ્રિયઃ ॥ ૧૧૪॥
વાત્યેષુ ભૌતિકેશશ્ચ કણ્ઠેષુ મણિકણ્ઠકઃ ।
તાણ્યેષુ કાણવેશશ્ચ કરન્ધેષુ મહેશ્વરઃ ॥ ૧૧૫॥
તગરેષુ મહાભદ્રો દર્દરેષુ કૃતીશ્વરઃ ।
વૈરાટેષુ કઠોરેશ વિસ્તડેષુ કુથેશ્વરઃ ॥ ૧૧૬॥
પારિયાત્રે પાત્રિકેશ વિતસ્તીશઃ કુરુસ્થલે ।
ભારતે પુરભદ્રેશ પુરુહૂતેશ્વરસ્તથા ॥ ૧૧૭॥

ગાણેષુ ચ ગણેશાનઃ કુમારી(શ્શઃ)શઃ કુમારકે ।
શતશ‍ૃઙ્ગે  મહેશાનઃ પર્જન્યેશઃ પિલપ્પિલે (પિલિપિલે) ॥ ૧૧૮॥
કાલજઙ્ઘે  રુદ્રકેશઃ જાતૂકર્ણેશ્વરઃ શિવે ।
વર્ધને પારિભદ્રેશો વિન્ધ્યે સાધ્યેશ્વરસ્તથા ॥ ૧૧૯॥
વિરોધેશઃ કોઙ્કણેશસ્તમાલેષુ મહેશ્વરઃ ।
ગર્ગરીષુ યવીશાન ઉદ્દામે ચોગ્રસેનજિત્ ॥ ૧૨૦॥
કાણ્ડેષુ પાણ્ડલીશાનો બ્રધ્નેષુ બ્રધ્નકેશ્વરઃ ।
કુરુમ્ભેષુ સુધન્વીશો ગોપનિશ્ચ મહેશ્વરઃ ॥ ૧૨૧॥
ઉર્વરીશો વામનેશઃ શિઞ્જને કુઞ્જનેશ્વરઃ ।
શાતકુમ્ભેષુ કુમ્ભીશો  મથનેશોઽમૃતેશ્વરઃ ॥ ૧૨૨॥
પન્થાવૃતેશ્વરશ્ચૈવ માણિકેશઃ પ્રસોમકઃ ।
સોમચૂડેશ્વરઃ સૈહ્મે સિહ્મકેશશ્ચ શઙ્કરઃ ॥ ૧૨૩॥
કાકેશ્વરઃસ્તારકેશો ભાલ્લકેષુ મહેશ્વરૌ ।
વીણાપાણીશ્વરો નીલે સૌમ્યે સોમેશ્વરો મહાન્ ॥ ૧૨૪॥
હેમકૂટે ચ કૂટેશઃ ત્રિકૂટે કર્કટેશ્વરઃ ।
સહ્યે સહ્યેશ્વરો દેવિ હિમવત્યઙ્કુરેશ્વરઃ  ॥ ૧૨૫॥
કેદારશ્ચૈવ ભૌમેશો ગર્ગરીશોઽથ ચન્દને ।
હરિશૈલે હરીશશ્ચ કર્પટે કર્પટીશ્વરઃ ॥ ૧૨૬॥
સત્યેશ્વરો વૈનતેશો ગારુડે પર્વતોત્તમે ।
પ્રજાપતીશો વેદીશસ્ત્રિધામેશો રતીશ્વરઃ ॥ ૧૨૭॥
હારે ગર્ભેશ્વરશ્ચૈવ બ્રહ્મગર્ભેશ્વરસ્તથા ।
રત્નાદ્રૌ રત્નગર્ભેશો વિદ્યેશો વૈદ્યપર્વતે ॥ ૧૨૮॥
કન્દર્પેશશ્ચ સર્પેશો ગોવર્ધનગિરિસ્થિતૌ ।
પ્રતાર્યેશસ્તામ્રકેશસ્તામ્રશૈલસ્થિતાવુભૌ ॥ ૧૨૯॥
કુ(ક)કુભે કકુભેશશ્ચ દિગ્વાસેશઃ પવિત્રકે ।
વૃષદર્ભેશ્વરશ્ચૈવ તોયકેશઃ શિવે ગિરૌ ॥ ૧૩૦॥
હરિકેશશિખણ્ડીશૌ ગોપર્વતગતાવુભૌ ।

પ્રભામણ્ડલકેશશ્ચ વિધામેશશ્ચ શઙ્કરઃ ॥ ૧૩૧॥
કરઞ્જપર્વતગતાસ્તામ્રભૂમૌ પિલઃપિલઃ (પિલિપિલાઃ)।
ઉણ્ડરીશસ્તુણ્ડરીશ ગહ્વરે પર્વતે સ્થિતાઃ ॥ ૧૩૨॥
માર્ગપાણીશ્વરશ્ચૈવ સૌધન્વે પર્વતે સ્થિતઃ ।
સ્વર્ણવેધરશ્ચૈવ શક્તીશો મેરુમૈલિગઃ ॥ ૧૩૩॥
દેવેશ્વરો દેવકૂટે વૃષભેશો વૃષાચલે ।
કકુદ્મતીશ્વરશ્ચૈવ કકુદ્મતિ સ્થિતઃ શિવઃ ॥ ૧૩૪॥
કપાલેશઃ પાલગોરશ્ચિત્રઘણ્ટે નગેશ્વરઃ ।
વપ્રાણશ્વરશ્ચૈવ દણ્ડપાણીશ્વરસ્તથા ॥ ૧૩૫॥
ભાદ્રે ગિરૌ ભદ્રકેશો મન્દરે સુન્દરેશ્વરઃ ।
કલશેશકુલાલેશૌ કૈલાસે દક્ષિણે સ્થિતૌ ॥ ૧૩૬॥
મનસ્વીશગણેશાનૌ હરિદ્વર્ણનગસ્થિતૌ ।
વાસન્તિકેશો વેદેશો ગતીશો અરુણેશ્વરઃ ॥ ૧૩૭॥
સ્તેનેશ વાતભદ્રેશઃ કુમુદે કુમુદેશ્વરઃ ।
વાતેશો ધનદેશાનો વીતિહોત્રેશ્વરસ્તથા ॥ ૧૩૮॥
દુન્દુભે પર્વતવરે દુન્દુભીયો મહેશ્વરઃ ।
સઙ્ગહારીશ્વરશ્ચૈવ  જ્વાલાગર્ભેશ્વરસ્તથા ॥ ૧૩૯॥
વાતુલેશઃ પન્નગેશઃ કાર્કોટઃ કુક્કુટેશ્વરઃ ।
બકેશ્વરઃ સારસેશ શક્રેશો ગન્ધપર્વતે ॥ ૧૪૦॥
સુનાભે પર્વતવરે સુનાભેશસ્તથેશ્વરઃ ।
કર્મારે પર્વતવરે કર્મારેશઃ સ્થિતઃ શિવઃ ॥ ૧૪૧॥
ક્રૌઞ્ચ ક્રૌઞ્ચેશ્વરો દેવિ હરિતે હરિકેશશકઃ ।
વહ્નિશૈલે ચ વહ્નીશો મલયે મલયેશ્વરઃ ॥ ૧૪૨॥
વૈતસે વૈતસેશાનો વૃષભે વૃષભેશ્વરઃ ।
કપાલમોચકઃ કાન્તે રોહિતે રોહિતેશ્વરઃ ॥ ૧૪૩॥
કન્ધરે ભૂધરેશાનઃ વિદ્યુત્યે વૈદ્યુતેશ્વરઃ ।
વે ભાણ્ડે ભાણ્ડવીશાનઃ કરમર્દે સનાતનઃ ॥ ૧૪૪॥

તુહિણ્ડે કાણ્ડકેશશ્ચ ચન્દ્રેશશ્ચન્દ્રપર્વતે ।
વિનન્દને સુનન્દીશઃ કણવાદ્રૌ કણેશ્વરઃ ॥ ૧૪૫॥
એતે પ્રાધાન્યતઃ શૈલા વિગાઢા યે મહાર્ણવમ્ ।
તન્મૌલિલિઙ્ગાન્યેતાનિ  સંદૃષ્ટાન્યપરાણિ મે ॥ ૧૪૬॥
નદીનદસમુદ્રેષુ દ્વીપેષુ દ્વીપકેશ્વરઃ ।
તવ પીઠાન્યનન્તાનિ પઞ્ચાશત્તેષુ મુખ્યતઃ ॥ ૧૪૭॥
તન્નામાનિ વદામ્યદ્ય શ‍ૃણુષ્વ કમલાનને ।
મણિદ્વીપે ચ કૈલાસે અવિમુક્તે ચ મઙ્ગલા  ॥ ૧૪૮॥
સનાતને સિનીવાલી ભદ્રે ભદ્રવટેશ્વરી ।
કાલઞ્જરે જરા દેવી જવાલે જાલકેશ્વરી ॥ ૧૪૯॥
ઓઙ્કારકે મહાદેવી પર્જન્યા ગોમતીતટે ।
વિપાશા પાશમથની આર્યાવર્તે ચ મેનકા ॥ ૧૫૦॥
કલાવતી કાન્તશૈલે મરુધા મરુધામનિ ।
જ્વાલામુખી પ્રભાસે ત્વં કાન્યકુબ્જે ચ કન્યકા ॥ ૧૫૧॥
કોકામુખે દેવિકા ત્વં સહજન્યા ઘૃતાદિને (? ) ।
પાર્વતી રમણે શૈલે તુઙ્ગાયાં  તુઙ્ગકા  શિવે ॥ ૧૫૨॥
પર્ણાદને વેગવતી રુદ્રકોટૌ મહેશ્વરી ।
ગોઢકે ગોમતી દેવિ વનેશે રમણીમણિઃ ॥ ૧૫૩॥
તાલજઙ્ઘે  ખણ્ડકેશી દર્દરે ત્વમરાવતી ।
પ્રસાદિની પ્રસન્નાસ્યે ગારુડે ગરુડેશ્વરી ॥ ૧૫૪॥
અનન્તેઽનન્તશક્તિસ્ત્વં સિલે સિહ્મવાહિની ।
ચન્દ્રલે ચન્દ્રલા દેવી વદર્યાં કાન્તિદાયિની ॥ ૧૫૫॥
વિરજે વીતશોકા ત્વં કલિન્દે કાલિકા શિવા ।
મહેશી ત્વમરાવત્યાં નન્દિની ગોનગે સ્મૃતા ॥ ૧૫૬॥
તેજોવતી કરમ્ભાસ્યે કકોલે લકુલીશ્વરી ।
દુર્ગા દુર્ગાકરક્ષેત્રે । । । । । । । । સ્મૃતા ॥ ૧૫૭॥
(words missing in source text)

સમોદિન્યગ્નિશૈલે ત્વં કામઠે ત્વગ્નિસન્નિભા ।
હેલાવતી કુરુક્ષેત્રે સિદ્ધિદાઽઽયુષ્યકે શિવે ॥ ૧૫૮॥
વૈદ્યનાથે વેગવતી કમલે કમલાવતી ।
કાકોદે નાગભૂષા ત્વં વસાને વાસિતા સ્મૃતા ।
ગન્ધર્વી ગન્ધશૈલે ત્વં વરાસ્યા ત્વં હરાચલે ॥ ૧૫૯॥
તક્કોલે કાલશમની રુદ્રાણી સ્થાનપીઠકે ।
આનર્તે ત્વમિલા દેવી ક્ષમાયાન્ત્વં ક્ષમાયિની ॥ ૧૬૦॥
નૈમિશે નિમિષા દેવી કુણિભદ્રે  ચ કુઞ્જિકા  ।
વિન્ધ્યે ત્વં કૌશિકી દેવી બન્ધને બન્ધમોચની ॥ ૧૬૧॥
વટારણ્યે સદા દેવિ સોમાદ્રૌ સોમમસ્તકા ।
વિજયા વિજયાપુર્યાં પ્રતિષ્ઠાને ચ કન્યકા ॥ ૧૬૨॥
વેગા ત્વં વૈનતે શૈલે બૃહતી ધાતુશૈલકે ।
તુઙ્ગાચલે  તુઙ્ગકુચા  વિમનસ્કા વિરાજને ॥ ૧૬૩॥
હલાહલેઽહલાસ્યા ત્વં કન્દર્પે દર્પનાશિની ।
કુણિકુમ્ભે મહાદેવિ(વી) ભદ્રદા કનકાચલે ॥ ૧૬૪॥
કુરઙ્ગલોચના  રઙ્ગે  શતાઙ્ગે  શાન્તિદાયિની ।
મેઘમાલા મેઘગિરૌ તૌવરે બિન્દુરૂપિણી ॥ ૧૬૫॥
ઉડ્યાણે ચણ્ડિકા દેવી મૌસલે મુસલેસ્વરી
તુલજા તુલજાપુર્યાં મહાદેવે ચ શામ્ભવી ॥ ૧૬૬॥
ભૈરવી ભૈરવે પીઠે ત્રિકોણે ત્વં ત્રિકોણગા ।
લલિતા લલિતાપુર્યાં શ્રીશૈલે ભ્રમરામ્બિકા ॥ ૧૬૭॥
રાજેશ્વરી રાજપીઠે કૌથુની કુધુમૈશ્વરે ।
વામના ત્વં વેગિકાયાં મહેન્દ્રે ચન્દ્રપૂજિતા ॥ ૧૬૮॥
ગતિદા તારણે પ્રોક્તા શરણે શરણામ્બિકા ।
કોસલે સાલમથના હિમશૈલે ચ ગણ્ડિકા ॥ ૧૬૯॥
નગ્નિકા કોટિકાયાં તુ કરઞ્જે કરમર્દિની   ।
ગર્ભેશ્વરે ત્વં ગર્ભેશી કુમારિ (?) નન્દિમોદિની ॥ ૧૭૦॥
વાયવ્યે ત્વં ભગાક્ષી ચ વિશાલાક્ષી કહોલકે ।

દધ્યાદને ભીમકા ચ વનવાસી ચ વન્યકા ॥ ૧૭૧॥
ગોનર્દેઽપર્ણિકા   દેવિ કાન્તીપુર્યાં ચ કાન્તિકા ।
સમાસીના મેરુમૌલૌ કદમ્બે બિમ્બરૂપિણી ॥ ૧૭૨॥
મન્દરે સુન્દરી ત્વં ચ ચિત્રશૈલે ત્રિશૂલિકા ।
ક્રૌઞ્ચારણ્યે સ્કન્દમાતા ગણમાતા ગણેશ્વરે ॥ ૧૭૩॥
લોકિની લોકમાતા ત્વં કોલાપુર્યાં ચ કોલિની ।
પદ્મગર્ભે ચ પદ્મા ત્વં વિરાગા માસ્યકે શિવે ॥ ૧૭૪॥
કૂર્મગ્રીવા હયશિરે ભેરુણ્ડે ભણ્ડનાશિની ।
ઉપાઙ્ગેઽપાઙ્ગિકા   દેવિ હસ્તિશૈલે ચ હસ્તિકા ॥ ૧૭૫॥
ગોકર્ણે શિતિકણ્ઠા ત્વં કાઞ્ચ્યાં ત્વં કામકોટિકા ।
હાલાસ્યે શ્યામલા દેવી વિશાલા ગન્ધમાદને ॥ ૧૭૬॥
મલયેશે ભગવતી વિનાશે કાલિકા સ્મૃતા ।
મહેન્દ્રે ચારુચન્દ્રાઙ્કા કનકે કમલેશ્વરી ॥ ૧૭૭॥
એતાનિ દિવ્યપીઠાનિ તવ સિદ્ધિપ્રદાનિ ચ ।
ચેરચોલેષુ પાણ્ડ્યેષુ લિઙ્ગાનિ  શ‍ૃણુમેઽમ્બિકે ॥ ૧૭૮॥
સહ્યજા તામ્રપર્ણી ચ પમ્પાવેગવતી તટે ।
આમ્રાસઙ્ગે  મત્સ્યવત્યાસ્તટે પરમપાવને ॥ ૧૭૯॥
સહ્યમૌલૌ સહ્યકેશઃ સિહ્મેશે શિતિકણ્ઠકઃ ।
તૃણજ્યોતીશ્વરશ્ચૈવ શિવે મરકતાચલે ॥ ૧૮૦॥
રત્નાદ્રિ શિખરેશાનો માતૃભૂતેશ્વરસ્તથા ।
કમ્પાતટે તથા કાઞ્ચી(ઞ્ચ્યાં) એકામ્રેશો મહેશ્વરઃ ॥ ૧૮૧॥
શ્રીમદ્દક્ષિણકૈલાસે કાલહસ્તીશ્વરસ્તથા ।
ચેરેષુ ચ શ્રીગિરિરાટ્ શ્રીશૈલેશશ્ચ તત્ર હિ ॥ ૧૮૨॥
શિખરેશઃ પનસ્યેશો(?) ઘણ્ટાકર્ણેશ્વરસ્તથા ।
તીર્થશશ્ચ મહાદેવિ સ્મરણાન્મુક્તિદાયકઃ ॥ ૧૮૩॥
ત્ર્યમ્બકશ્ચ મહાશૈલો યસ્માદ્ગોદાવરી નદી ।
શેષાચલે કુમારેશો હ્યરુણાદ્રૌ નગેશ્વરઃ ॥ ૧૮૪॥

વૃદ્ધાચલેશો ગોભદ્રે ગોપર્વતશિરોગતઃ ।
શિવમાર્ગસહાયેશઃ શ્રીમદભ્રસભેશ્વરઃ ॥ ૧૮૫॥
મૂલસ્થાનેશ્વરસ્તત્ર દર્શનાદેવ મુક્તિદઃ ।
ચેરેષુ પ્રથિતા હ્યેતે શિવક્ષેત્રાણ્યપિ ક્રમાત્ ॥ ૧૮૬॥
ચોલેષુ દિવ્યલિઙ્ગાનામનુક્રમ  ઇહોચ્યતે ।
શિવે પઞ્ચાપગેશાખ્યો વટેશોઽથ દ્રુતીશ્વરઃ ॥ ૧૮૭॥
ધૃતીશ્વરઃ પુષ્પકેશસ્તઞ્જેશો વેદિકેશ્વરઃ ।
શ્રીપ્રપાણીશ્વરો દેવિ ઐરાવતગજાર્ચિતઃ   ॥ ૧૮૮॥
ક્ષીરિણીશઃ સુન્દરેશઃ કુમ્ભેશશ્ચાર્જુનેશ્વરઃ  ।
તેજિનીશઃ સાક્ષિનાથો બિલ્વારણ્યેશ્વરસ્તથા ॥ ૧૮૯॥
દુર્ગેશ્વરો ભીમકેશ વૈદ્યેશો બ્રહ્મકેશ્વરઃ ।
ઘટેશ્વરશ્ચ શ્વેતેશશ્છાયાવનમહેશ્વરઃ ॥ ૧૯૦॥
શ્રીવાઞ્છેશસ્ત્રિકૂટી(ટે)શો મઙ્ગલેશોઽગ્નિકેશ્વરઃ  ।
કમલાલયે વલ્મીકેશ આનન્દેશશ્ચ પાર્વતઃ ॥ ૧૯૧॥
હાટકેશશ્ચ સિદ્ધેશસ્તત્ર દેવ્યચલેશ્વરઃ ।
તથા વેદવનેશશ્ચ સેતૌ રામેશ્વરઃ શિવઃ ॥ ૧૯૨॥
ચોલેષુ પ્રથિતં હ્યેતત્તથાન્યદપિ શઙ્કરિ ।
સર્વલિઙ્ગાલયશ્ચોલઃ  સહ્યજાતીર સઙ્ગતઃ  ॥ ૧૯૩॥
તૌણ્ડીરે ચ શુચીન્દ્રેશઃ પાપનાશસ્તથામ્બિકે ।
અર્જુનેશશ્ચ  સ્થાણ્વીશો હસ્તિશૈલેશ્વરસ્તથા ॥ ૧૯૪॥
તથા વેગવતીતીરે પાણ્ડ્યો હાલાસ્યશઙ્કરઃ ।
તથા વૈશાલિવાટીશઃ શિવે ચામ્રાતકેશ્વરઃ ॥ ૧૯૫॥
શિવે દક્ષિણગોવર્ણો મત્સ્યેશો ભરતેશ્વરઃ ।
શિવે વાતપુરેશશ્ચ તથા રત્નસભેશ્વરઃ ॥ ૧૯૬॥
તથાત્રિત્ર (?) સભેશશ્ચ ઉગ્રેશશ્ચામૃતેશ્વરઃ ।
એતત્પ્રાધાન્યતઃ પ્રોક્તં તામ્રપર્ણ્યાસ્તટે શિવે ॥ ૧૯૭॥
એતેષુ ક્ષેત્રવર્યેષુ સ્થિતો ભસ્મવિભૂષણઃ ।
દેહાન્તે શિવસાયુજ્યં ભવત્યેવ મહેશ્વરિ ॥ ૧૯૮॥

॥ ઇતિ શિવરહસ્યાન્તર્ગતે સ્કન્દપ્રોક્તં શિવક્ષેત્રવર્ણનં સમ્પૂર્ણમ્ ॥
- ॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૪૯ સર્વક્ષેત્રપ્રભાવકથનમ્ । ૨૮-૧૯૮॥

- .. shrIshivarahasyam . mahAdevAkhyaH ekAdashamAMshaH . adhyAyaH 49

sarvakShetraprabhAvakathanam . 28-198..

Notes:

Skanda સ્કન્દ narrates about Śiva શિવ delivering a comprehensive list of several ŚivaŚakti

kṣetra શિવશક્તિક્ષેત્ર. He mentions about the 50 ŚaktiPīṭha ૫૦ શક્તિપીઠ.

Details of several Śivakṣetra શિવક્ષેત્ર are described in various of the 12 Aṁśa- s ૧૨ અંશાઃ of
the ŚivaRahasyam શિવરહસ્યમ્.

Selected Śloka-s from the chapter are given on this page.

